
251. Guta Lag. Kap. 36—39.





um þriar rangr; ok af sia, þa warþar ai. § 2. Hittir mandr
myndrikkiu[1] warþa-lausa at strandu uti, þa aigi þann sir at
attu, sum a hittir, um hinn ir hwergi so ner, et hann op hans
hoyrir, en hann þryswar hafr ypt. § 3. Batr ir ekki yr warnaþi,
aigi hwer sum will. Þa en mandr takr manns bat at staþum
ok far miþ, þa bytir hann so sum hann riþi hesti manns.


37 Kap. Af rannsakan.

Kuma menn manni til garþs ok baiþas at rannsaki, þa ma
engin rannsaka[2] synia. Will hann granna sina wiþr hafa, þa al
biþa þaira, en ai will manni o-skiel biauþa.  Nemni sinn mann
hwar inn at ganga; laus-gyrtr skal inn at ganga ok kapu-laus,
siþan rannsaka skal.  Þa en mandr syniar andrum rannsakan,
þa iru o-hailig dur hans, ok far enga bot firir, þau et ai hittis
fuli inni.  Þa en inni hittis neqwat þess, sum menn iefa um,
þa skal at fangum spyria; gangr hann wiþr þegar, ok segir fang
sin, þa al laiþsnum fylgia ok royna fang hans; fullas hanum
skiel þar, sum hann fyrsti til skiautr, þa ir hann werþr at þi
mali.  Þa en hann fikk af andrum, ok wissi ai, et illa war
fangit, þa takr þann wiþr, sum hann a hand laiþir, en hann ir
þa fran laus.  Þa en hinn dular, þa þarf hann skiela wiþr þaira,
sum wiþr waru; þaun skiel bita hann, en hann ai winþr miþ
lagum firi-standit. § 1. Þa en mandr bier manni fula i garþ
ok i hus þet, sum las ir at, ok will so mann firi-raþa, þa hafi
firi-burit allu þi, sum hann bar, en siþan þa byti hann wereldi
hanum so miklu, sum hinn ir dyr, sum hann a hand bar, ok
III (þriar) markr þingi, þar til et Gutniskr maþr werþr firi; þa
bytir hann tolf markr landi.


38 Kap. Af þiaufa ret.

En um þiaufa ret, þa iru lag þaun: hwer sum stiel twa
oyra eþa tweim oyrum minna, þa byti siex oyra snattan-bot.
Stiel hann millan tyggia oyra ok markar silfs, þa skal hann
þingfyra ok merkia ok til wereldis dyma.  Stiel hann siþan en
hann merktr ir, þau et minna sei, þa skal hann hengia.  Stiel
hann til mark silfs eþa maira, þa skal hann ok þau hengia.


39 Kap. Af oqweþins-orþum.

Oqweþins-orþ iru manni fiugur: þiaufr ok morþingi, rauferi
ok kasna-wargr.  En um kunu iru fem: þiaufr ok morþingi,


	↑ B. mundrykkia.

	↑ B. rannsakan.

